С.Накпаев

[bookmark: _GoBack]«Жер қойнауы және жер қойнауын пайдалану туралы» Қазақстан Республикасының Кодексіне жер қойнауын пайдалану саласын жетілдіру мәселелері бойынша өзгерістер мен толықтырулар енгізу туралы» Қазақстан Республикасы Заңының жобасы
бойынша

БАЯНДАМА

«Жер қойнауы және жер қойнауын пайдалану туралы» Қазақстан Республикасының Кодексіне жер қойнауын пайдалану саласын жетілдіру мәселелері бойынша өзгерістер мен толықтырулар енгізу туралы» Қазақстан Республикасы Заңының жобасы көмірсутектерді геологиялық барлаудың инвестициялық тартымдылығын арттыру, жер қойнауын пайдалануға арналған келісімшарттар жасасу және базалық жобалау құжаттарына мемлекеттік сараптама жүргізу рәсімдерін оңтайландыру, кен орындарын әзірлеу процесінде, сондай-ақ жобалау құжаттарын, оның ішінде көмірсутектер бойынша жер қойнауын пайдалану салдарларын жою мәселелері бойынша және т.б. әзірлеу және бекіту кезінде жер қойнауын пайдаланушылардың қаржылық және әкімшілік шығындарын азайту бөлігінде жер қойнауын пайдалану саласындағы заңнаманы жетілдіру мақсатында әзірленді.
Заң жобасы:
1. мыналарды: 
жер қойнауын пайдаланушының жүргізілген сейсмикалық барлау жұмыстары жағдайында және келісімшарт жасалған күннен бастап үш жылдан кешіктірмей бұрғылаудан бас тарту туралы өтініш берген жағдайда барлау кезеңінде келісімшарттық міндеттемені орындамағаны үшін айыппұл төлемей ұңғыманы бұрғылаудан бас тарту мүмкіндігін;
іздестіру жұмыстары кезеңінде барлау жұмыстарының жобасын әзірлеу мен бекітудің хабарлама тәртібін (бағалауды, теңіз жобаларын, жер қойнауы учаскесін кеңейтуді көздейтін барлау жобаларын қоспағанда) қоса алғанда, көмірсутектерді геологиялық барлауға инвестициялар тартуды ынталандыру жөніндегі шараларды жетілдіру;
1. дайындық кезеңінде жер қойнауын пайдалану жөніндегі операцияларды жүргізу шарттарын нақтылау;
1. жер қойнауын пайдалануға арналған үлгілік келісімшарт талаптарымен жасалған келісімшарттар үшін жұмыс бағдарламаларын оңайлатумен байланысты өндіру кезеңі ұзартылған жағдайда, бағдарламаны өндіру кезеңінде жұмыстарды беру туралы талапты алып тастау;
1. сұратылатын құжаттар тізбесін және оларды қарау мерзімдерін қысқарту мақсатында жер қойнауын пайдалану құқығына ауыртпалық салуға рұқсаттар берудің жеке тәртібін ендіру;
1. ұңғымалардың жекелеген түрлерін (тереңдігі 5000 м астам, құрамында күкіртсутегі жоғары және т. б.) жою тәртібін оңайлату;
1. барлау жұмыстарының жобасымен бір мезгілде көмірсутектерді барлаудың салдарын жою жобасын жасау туралы талапты алып тастау;
1. жер қойнауын пайдаланушының базалық жобалау құжаттарын мемлекеттік сараптау кезеңінде экологиялық рұқсаттың орнына қоршаған ортаға әсерді бағалаудың қамту саласын және (немесе) көзделіп отырған қызметтің әсер ету скринингін айқындау туралы қорытынды беруі туралы талапты ендіру;
1. жобалық құжаттардың орындалуын жыл сайынғы міндетті авторлық қадағалау жөніндегі талапты алып тастау және қажеттілігіне қарай оны жүргізу туралы норманы енгізу;
1. ірі кен орындарына жатпайтын кен орындары үшін игерудің нақты және жобалық көрсеткіштері арасында ауытқу шегін 10-нан 30 пайызға дейін ұлғайту;
1. жеке технологиялық қажеттіліктерге пайдалану кезінде газды жағу негізін нақтылау (шикі газды өңдеуді дамыту бағдарламасы негізінде);
1. шикі газды қайта өңдеуді дамыту бағдарламасын бекіту тәртібін жетілдіру;
1. көмірсутектер мен уран бойынша жер қойнауын пайдалануға арналған келісімшарттарға өзгерістер енгізу тәртібін нақтылау және қазіргі уақытта регламенттелмеген жер қойнауы және жер қойнауын пайдалану туралы Кодекс қолданысқа енгізілгенге дейін жасалған көмірсутектер мен уран бойынша жер қойнауын пайдалануға арналған келісімшарттарға экономикалық сараптама жүргізу мерзімдерін айқындау бөлігінде өзгерістер мен толықтырулар енгізуді көздейді.
Заң жобасы теріс әлеуметтік-экономикалық және құқықтық салдарға әкеп соқтырмайды және мемлекеттік бюджеттен қосымша қаржылық шығындарды талап етпейді.







